
Ed. 100. Frumvarp til laga [86. mál]
um skemmtanaskatt.

(Lagt fyrir Alþingi it 72. löggjafarþingi, 1952.)

1. gr.
Í öllum kaupstöðum og kauptúnum landsins, er hafa 500 íbúa eða fleiri, skal

leggja skatt á skemmtanir eftir reglum laga þessara.

2. gr.
Skatturinn reiknast af þeirri heildarupphæð, er inn kemur sem aðgangseyrir að

skattskyldri skemmtun, hvort sem um er að ræða aðgangseyri að skemmtuninni í
heild eða sérstökum skemmtiþáttum eða svæðum. Greiði þeir, sem aðgang kaupa,
sérstaka upphæð til lúkningar á skattinum, telst hún til hinnar skattskyldu fjár-
hæðar.

Skyldugjald fyrir fatageymslu, skemmtiskrár eða annað, sem í té er látið, telst
til aðgangseyris. Skyldugjald fyrir veitingar telst þó ekki til aðgangseyr is, enda séu
þær ekki reiknaðar hærra verði en fyrir þær er greitt og eðlilegt má teljast að dómi
innheimtumanns.



Sé aðgangur að skemmtun bundinn því skilyrði, að auk tilgreinds verðs á að-
göngumiðum sé greitt gjald fyrir að taka frá aðgöngumiða, félagsgjald eða önnur slík
gjöld, reiknast skemmtanaskatturinn einnig af þessum gjöldum.

Haldi félag dansleik og sé aðgangur ókeypis, skal innheimtumaður áætla skattinn
m. a. með hliðsjón af kostnaði við skemmtunina.

3. gr.
Þessar skemmtanir teljast skattskyldar, og flokkast þannig:

1. flokkur:
a. Fyrirlestrar, upplestrar, skuggamyndasýningar, hljómleikar, söngskemmtanir.

sjónleikir og listdanssýningar innlendra manna.
b. Hlutaveltur, í hverju skyni, sem haldnar eru. ÞÓ skulu hlutaveltur Slysa-

varnafélags Íslands vera skattfrjálsar.
Af skemmtunum í þessum flokki greiðist 10% af aðgangseyri, svo og and-

virði seldra happdrátta á hlutaveltum.
2. flokkur:

a. Fyrirlestrar, upplestrar, skuggamyndasýningar, hljómleikar, söngskemmt-
anir, sjónleikir og listdanssýningar erlendra manna.

b. Dansleikir allir, hvort sem þeir eru haldnir fyrir allan almenning, innan
félaga eða dansskóla. svo og dansæfingar, er standa fram yfir kl. 11 að kvöldi.

e. Aðrar skemmtanir, sem aðgangur er seldur að og eigi eru taldar sérstaklega.
Af skemmtunum í þessum flokki greiðist 15% af aðgangseyri.

3. flokkur:
a. Loddarasýningar.
b. Fjölleikasýningar.

Aðgangseyrir að skemmtigörðum (Tivoli) skal skattlagður samkvæmt þess-
um lið og er ráðherra heimilt að ákveða með reglugerð að skattur skuli greiddur
af heildartekjum slíkra garða.

Af skemmtunum í þessum flokki greiðist 20% af aðgangseyri.
4. flokkur: Kvikmyndasýningar.

í þessum flokki greiðist 30% skattur af aðgangseyri.
Ef kvikmynd er sýnd með fyrirlestri, en fyrirlesturinn er aðalatriðið, skal

greiða skatt í öðrum flokki.
Ráðherra getur ákveðið, að skattur af kvikmyndasýningum i kaupstöðum

og kauptúnum með undir 15(}0 íbúa skuli reiknast í 3. flokki.
Ráðherra getur einnig ákveðið, að skattur af íslenzkum kvikmyndum og

íþróttakvíkmyndum, sem sýndar eru til ágóða fyrir íþróttafélög, skuli reiknast
í 2. flokki. Íslenskar teljast þær kvikmyndir, sem teknar eru hér á landi á kostnað
íslenzkra manna eða félaga.

5. flokkur: KnaUborð.
Af hverju knattborði (billiard) fyrir almenning eða félög greiðist 100 kr.

kr. skemmtanaskattur fyrir hvern mánuð eða hluta úr mánuði, sem knatt-
borðið er notað handa almenningi eða félögum.

Skattinn greiðir eigandi knattborðsins, enda er knattborðið að veði fyrir
skattinum og gengur það veð fyrir öðrum veðum í eitt ár frá gjalddaga skatts-
ins.

Nú eru fleiri. en eitt knattborð í sama húsnæði og er þá nægilegt að eitt sé
notað til þess að öll hin séu skattskyld.

4. gr.
Ef skemmtun samanstendur af skemmtiatriðum, sem út af fyrir sig eru skatt-

skyld og skemmtiatriðum, sem út af fyrir sig eru skattfrjáls, er skemmtunin i heild
skattskyld. Falli skemmtiatriði á skemmtun undir fleiri en einn framangreindra
flokka, ber, þar sem ekki er öðruvísi ákveðið, að greiða af allri skemmtuninni sama

skatt og greiða ber af því skemmtiatriðinu, sem undir hæsta skattflokkinn fellur,
Sé það skemmtiatriði, sem undir hæsta skattflokkinn fellur, mjög óverulegur hluti
af skemmtuninni, má þó víkja frá þessu eftir reglum, er ráðherra setur.

5. gr.
Undanþegnar öllum skemmtanaskatti eru þessar skemmtanir:

a. Innanfélagsskemmtanir, aðrar en dans, sem aðeins eru fyrir félagsmenn og
gesti þeirra, en sannist það að utanfélagsmenn hafi átt kost á að kaupa að-
göngumiða að slíkum skemmtunum, skal það skoðast sem brot á lögum þess-
um og ber þá að greiða skatt af slíkri skemmtun eftir 3. gr. 3. flokki, nema
skemmtanirnar falli undir hærri skattflokk.

b. Skemmtanir skóla og skólafélaga, annarra en dansskóla, enda séu þær aðeins
fyrir nemendur og kennara, ásamt gestum þeirra og haldnar undir umsjá
skólastjórnar.

c. Skemmtanir haldnar af Slysavarnafélagi Íslands eða deildum þess. enda renni
allur ágóðinn til slysavarna.

d. Leiksýningar þjóðleikhússins.
e. Íþrótta sýningar, sem áhugamenn einir taka þátt í, enda renni ágóðinn óskiptur

til íþróttastarfsemi.

6. gr.
Heimilt skal eftir reglum, sem ráðherra setur, að undanþiggja skemmtanaskatti

ágóða af skemmtunum, sem rennur eingöngu til góðgerða eða styrktar málefnum,
er miða að almenningsheilI, þannig að skatturinn reiknist aðeins af kostnaði við
skemmtunina.

Hafi af sérstökum óhöppum orðið tap á slíkri skemmtun, getur ráðherra
heimilað frekari skatteftirgjöf.

Heimilt skal ráðherra að undanþiggja skemmtanaskatti jólatrésskemmtanir,
enda sé aðgangur ekki seldur hærra en þarf til að standa straum af nauðsynlegum
kostnaði við skemmtunina.

7. gr.
Kvikmyndasýningar kvikmyndahúsa eða kvikmyndafélaga skulu ekki njóta

undanþágu frá skemmtanaskatti samkvæmt 5. og 6. gr.

8. gr.
Lögreglustjórar (i Reykjavík tollstjóri) innheimta skemmtanaskattinn og fá

2% í innheimtulaun í kaupstöðum, en 4% utan kaupstaða, er skiptist milli sýslu-
manns og hreppstjóra, ef hann aðstoðar sýslumann við skattheimtuna. Í Reykjavík
ganga innheimtulaunin til greiðslu skrifstofukostnaðar, að frádregnu mistalnings-
fé samkv. 37. gr.launalaganna.

9. gr.
Til að halda skemmtun, er skatt ber að greiða af samkv. lögum þessum, þarf

leyfi innheimtumanns.
Innheimtumanni skal heimill aðgangur að skattskyldum skemmtunum og bók-

haldi um þær.

10. gr.
Gjalddagi skemmtanaskatts er næsti virkur dagur eftir að skemmtun hefur

verið haldin.
Heimilt er þó að leyfa kvikmyndahúsum og öðrum skemmtistofnunum, sem

rekin eru sem föst atvinnufyrirtæki, að greiða skattinn mánaðarlega.

ll. gr.
Þeim, er skemmtun heldur eða lætur halda, ber að sjá um skilvísa greiðslu

skattsins.
Eigandi húsnæðis þess, sem skemmtun er haldin í, ber ábyrgð á greiðslu skatts-

ins.
12. gr.

Ef ágreiningur verður um skattskyldu sker ráðherra úr honum, en bera má
úrskurð hans undir dómstólana.

Deila um skattskyldu frestar ekki eindaga skattsins né neinum þeim viður-
lögum, sem lögð eru við vangreiðslu hans, en ef skatturinn er lækkaður eða fellur
niður með úrskurði eða dómi, skal þegar endurgreiða það, sem lækkuninni nemur.

13. gr.
Ráðherra getur með reglugerð sett nánari ákvæði um allt er að framkvæmd

laga þessara lýtur, svo sem um innheimtu og nauðsynlegt eftirlít með því, að skatt-
urinn sé réttilega framtalinn og greiddur, þ. á m. um gerð og prentun aðgöngumiða.

14. gr.
Brot gegn lögum þessum varða sektum og skal farið með mál út af þeim að

hætti opinberra mála.
15. gr.

Skemmtanaskatti þeim, sem innheimtur er samkvæmt lögum þessum, skal varið
sem hér segir:
1. 40% skattsins renni í rekstrarsjóð þjóðleikhússins, sbr. lög nr. 86 frá 1947.
2. 50% skattsins renni í félagsheimilasjóð, sbr. lög nr. 77 fra 1947.
3. 10% renni til lestrarfélaga og kaupa á kennslukvikmyndum og skal % hluti þess

fjár renna í styrktarsjóð lestrarfélaga. en % til kennslukvikmyndasafns.

16. gr.
Lög þessi öðlast gildi 1. janúar 1953. .Jafnframt falla úr gildi eftirtalin lög:
Lög nr. 56 31. maí 1927, um skemmtanaskatt og þjóðleikhús.
Lög nr. 1 21. janúar 1944, um lestrarfélög og kennslukvikmyndir, 2. mgr. 2. gr.
Lög nr. 85 5. júní 1947,um breyting á lögum nr. 5631. maí 1927,um skemmtana-

skatt og þjóðleikhús.
Lög nr. 115 29. desember 1951 um bráðabirgðabreyting á lögum nr. 56/1927, um

skemmtanaskatt og þjóðleikhús o. fl.
Lög nr. 34 22. nóv. 1918, um skemmtanaskatt og reglugerðir, sem á þeim eru

byggðar, að því leyti, er snertir kaupstaði og kauptún, sem hafa frá 500 til 1500 íbúa.

Ákvæði til bráðabirgða.
1. Þar til byggingar skuldir þjóðleikhússins eru að fullu greiddar skal ákvæðum

15. gr. laga þessara frestað og skemmtanaskattinum varið sem hér segir:
a. 38% skattsins renni í rekstrarsjóð þjóðleikhússins og skal honum varið

samkvæmt ákvæðum laga nr. 86/1947, um þjóðleikhús.
b. 23% skattsins renni í ríkissjóð, unz greiddar eru að fullu skuldir, er ríkis-

sjóður tekur að sér að greiða vegna byggingarkostnaðar þjóðleikhússins.
Heimilt er ráðherra að greiða sem svarar 1fs hluta af tekjum þessum til
Sinfóníuhljómsveitarinnar.

c. 32% skattsins renni í félagsheimilasjóð og skal varið eftir því sem fyrir er
mælt í lögum nr. 77/1947, um félagsheimili.

d. 7% skattsins renni til lestrarfélaga og til kaupa á kennslukvikmyndum.
Skal helmingur þess fjár renna í styrktarsjóð lestrar félaga, en helmingur til
kennslukvikmyndasafns.

2. Hagnaður Viðtækjaverzlunar ríkisins árin 1952-1956, að báðum meðtöldum,
renni í ríkissjóð. Um sama tíma frestast framkvæmd síðari málsgreinar 14. gr.
laga nr. 68/1934, um útvarpsrekstur ríkisins.

3. Ríkissjóður tekur að sér greiðslu skulda, er myndazt hafa vegna byggingar
þjóðleikhússins, gegn endurgreiðslu á þann hátt, er greinir í 1. og 2. tölulið
þessara bráðabirgðaákvæða. Heimilt er ríkissjóði að taka Jún innanlands til
greiðslu skuldanna.

Athugasemdir við lagafrumvarp þetta.

Með lögum nr. 34 22. nóv. 1918, um skemmtanaskatt, var bæjarstjórnum og
hreppsnefndum heimilað að leggja skatt á skemmtanir fyrir almenning til hagsbóta
fyrir bæjar- og hreppsfélög.

Með lögum nr. 40 20. júní 1923, um skemmtanaskatt og þjóðleikhús, voru lögin
frá 1918 afnumin, að því er snertir kaupstaði með 1500 íbúa eða fleiri, og jafnframt
sett ákvæði um skemmtanaskatt í þessum kaupstöðum, er renna skyldi í sjóð til að
byggja fyrir þjóðleikhús í Reykjavík. Þessum lögum var svo breytt með lögum nr. 44
31. maí 1927 og voru þau felld inn í texta laganna frá 1923 og gefin út sem lög nr. 56
31. maí 1927. Eru lög þessi enn í gildi með þeim viðaukum og breytingum, sem um
getur í 16. gr. frumvarps þessa.

Með lögum nr. 69 19. júní 1933 var ákveðið að innheimta skemmtanaskatt samkv.
lögum nr. 56 frá 1927 með 80% álagi, þó að undanteknum skatti af leiksýningum,
hljómleikum og söngskemmtunum innlendra manna. Sams konar álag var ákveðið
með lögum nr. 69 frá 1934, nr. 82 frá 1935, nr. 89 frá 1936, nr. 60 frá 1937 og nr. 48 frá
1938. Með lögum nr. 19 frá 1939 var heimilað að innheimta skemmtanaskatt af kvik-
myndum með 80% álagi og af öðrum skemmtunum með 20% álagi, þó að undan-
teknum leiksýningum, hljómleikum og söngskemmtunum innlendra manna. Sams
konar heimild er í lögum nr. 74 frá 1940 og 6 frá 1942, en með lögum nr. 105 frá 1942
er heimild þessi framlengd með þeirri breytingu, að álagið á skatt af kvikmyndasýn-
ingum er hækkað upp í 200%. Heimildin er síðan endurnýjuð þannig með lögum nr. 66
frá 1943, nr. 6 frá 1944, nr. 116 frá 1945, nr. 92 frá 1946, nr. 129 frá 1947, nr. 84 frá 1948,
nr. 108 frá 1949 og nr. 115 frá 1950, en hin síðast nefndu gilda til ársloka 1951. Loks
hefur Alþingi endurnýjað heimildina fyrir árið 1952, og hlutu þau lög staðfestingu
17. nóv. 1951. Með lögum nr. 65 frá 1950 er auk þess heimilað að innheimta allan
skemmtanaskatt samkv. lögum nr. 56 1927 og viðaukum við þau með 10% álagi.

Loks var ákveðið með lögum nr. 57 frá 1937, um lestrarfélög og kennslukvik-
myndir, sbr. og lög nr. 75 frá 1942 og lög nr. 1 frá 1944, að skemmtanaskattur skuli
innheimtur með 15% álagi, er renni til lestrarfélaga og kennslukvikmyndasafns.

Til 1. júní 1950 rann skemrntanaskatturinn, að undanteknu 15% álaginu til
lestrarfélaga og kennslukvíkmynda, óskiptur í þjóðleikhússjóð. Með lögum nr. 85
frá 1947 er hins vegar ákveðið að skatturinn skuli skiptast þannig, að 40% renni
í rekstrarsjóð þjóðleikhússins, 50% í félagsheimilasjóð og 10% til lestrarfélaga og
kennslukvikmynda. Skiptingu þessari var breytt með lögum nr. 5:3 frá 1949, en með
lögum nr. 65 frá 1950 er frestað framkvæmd laga nr. 68 frá 1947 og lögin nr. 53
frá 1949 afnumin frá 1. júní 1950 að telja, og er þá jafnframt ákveðið, að þar til
skuld þjóðleikhússjóðs er greidd, skuli skatturinn skiptast þannig, að 25% renni í
rekstrarsjóð þjóðleikhússins, 32% í byggingarsjóð þjóðleikhússins, 35% í félags-
heimilasjóð og 8% tillestrarfélaga og kennslukvikmynda. Auk þess var ákveðið
með lögunum, að 10% álagið, er þau heimiluðu. skyldi allt renna í byggingarsjóð
þjóðleikhússins. Með lögum nr. 115 frá 1951 er svo skiptingunni enn breytt og þar
ákveðið, að 42% skuli renna í rekstrarsjóð þjóðleikhússins, 15% til ríkissjóðs, 35%
í félagsheimilasjóð og 8% til lestrarfélaga og kennslukvikmynda. Auk þess er þar
ákveðið, að skemmtanaskatturinn skuli innheimtur með 10% álagi, er renni í

ríkissjóð, en heimilt sé ráðherra að láta helming þess ganga til Sinfóníuhljóm-
sveitarinnar.
Í lögum nr. 85 frá 1947, 3. gr., er svo mælt, að þegar þau hafi öðlazt staðfest-

ingu, skuli fella þau inn í meginmál laganna frá 1927og gefa þau út svo breytt með
fyrirsögninni: "Lög um skemmtanaskatt, rekstarsjóð þjóðleikhúss, félagsheimila-
sjóð o. fl." Þetta hefur enn ekki verið gert, enda var lögum nr. 85 frá 1947 frestað
stuttu síðar, eins og fyrr segir. Auk þess þótti sýnt, að skemmtanaskattslögin frá
1927 voru orðin að ýmsu leyti úrelt og þurftu endurskoðunar við, enda hagkvæm-
ara að fella hina ýmsu viðauka við skemmtanaskattinn efnislega inn í aðallögin er
þau yrðu á ný gefin út í heild.

Ráðuneytið ákvað því, að láta fara fram endurskoðun á skemmtanaskattslög-
unum í heild. Hefur sú endurskoðun nú farið fram og er frumvarp þetta byggt á
henni.

Um einstakar greinar frumvarpsins skal þetta tekið fram:

Um 1. gr.
Þar sem verulegur hluti skemmtanaskattsins rennur nú í félagsheimilasjóð til

styrktar samkomuhúsabyggingum víðs vegar um land, þykir sjálfsagt að láta skalt-
inn ná til fleiri byggðarlaga en áður, án þess þó að auka erfiðleika um félagslíf
þar sem byggð er strjál og fámenn. Markið er því fært úr 1500 í 500 íbúa.

Þess má geta, að skemmtanaskattur samkv. lögunum frá 1918 er nú lagður á
til innanhéraðsþarfa á mörgum þeim stöðum, sem hafa frá 500 til 1500 íbúa.

Um 2. gr.
Í grein þessari eru sett fyllri ákvæði en áður um hvað telja beri aðgangseyri.
Auk þess felst í greininni sú meginbreyting, að skatturinn skuli nú reiknaður

af heildaraðgangseyrinum, en ekki af aðgangseyri, að skatti frádregnum, eins og nú
er gert. Er regla þessi handhægari og ljósari öllum almenningi, enda hefur hún verið
tekin upp bæði í Noregi og Danmörku.

Um 3. gr.
Í grein þessari er kveðið á um flokkun hinna skattskyldu skemmtana og hvaða

skatt beri að greiða af þeim.
A upphæð skattsins eru gerðar þessar breytingar:

1. Í 1. fl. a. lækkar skatturinn úr 12.65% nettó, sem samsvarar 11.23% brúttó, í
10% brúttó.

2. Í 1. fl. b. lækkar skatturinn úr 15.18% nettó, sem samsvarar 13.18% brúttó, i
10% brúttó.

3. Í 2. fl. a. hækkar skatturinn úr 15.18% nettó, sem samsvarar 13.18% brúttó í
15% brúttó.

4. Í 2. fl. b. og c. lækkar skatturinn úr 30.36% nettó, sem samsvarar 23.29% brúttó,
í 15%brúUó.

.5. Í 3. fl. a. og b. lækkar skatturinn úr 30.36% nettó, sem samsvarar 23.29% brúttó,
í 20% brúttó.

6. Í 4. fl. hækkar skatturinn úr 37.95% nettó, sem samsvarar 27.51% brúttó, í
30% brúttó.

7. t 5. fl. hækkar skatturinn úr kr. 68.31 á mánuði af,hverju knaUborði í kr. 100.00.
Af þeim skattlækkunum, sem að framan eru' taldar, munar mestu um lækkun-

ina á skatti af dansleikjum. Dansleikir eru að yfirgnæfandi meiri hluta haldnir af
félögum, sem hafa á stefnuskrá sinni að vinna að framgangi ýmsra þarflegra mála.
Hafa dansleikirnir oft verið aðaltekjuöflunarleið félaganna. Nú er hins vegar svo
komið, að erfitt er að halda dansleik með ágóða, vegna þess hve húsnæðis- og
hljómsveitarkostnaður er orðinn hár. Þykir rétt að hlynna að starfsemi félaganna

með því að lækka skattinn af dansleikjum, svo og öðrum skemmtunum, sem falla
undir 2. fl. e., og einnig eru að verulegu leyti haldnar af félögum.

Um 4. gr.
Grein þessi þarf ekki skýringa við, en meginefni hennar er í samræmi við þær

venjur, sem fylgt hefur verið.

Um 5. gr.
Í grein þessari samsvarar a-liður e-lið 3. gr. núgildandi laga. h-Iiður greinar-

innar samsvarar d-lið sömu greinar, þó með þeirri breytingu, að undanþágan er
ekki bundin við skólahúsin. c.-e.-liðir greinarinnar eru efnislega í samræmi við
framkvæmd núgildandi laga.

Um 6. gr.
Greinin kemur í stað b.-liðs 3. gr. núgildandi laga.
Í greininni felast þær tvær breytingar, að undanþágan er samkv. henni ekki

lögbundin, heldur á valdi ráðherra, og að undanþágunni er aðeins ætlað að ná til
þess hluta aðgangseyrisins, sem raunverulega rennur til góðgerða eða styrktar mál-
efnum, er miða að almenningsheilI, en ekki til þess hlutans, sem gengur til greiðslu
á kostnaði við skemmtunina.
Í síðarnefndu breytingunni felst veruleg hvatning fyrir þá, sem halda skemmt-

anir til ágóða fyrir góð málefni, til að halda þær með sem minnstum kostnaði og
láta sér ekki nægja ágóða, er svari rúmlega eða naumlega þeim skatti, er greiða
hefði átt af skemmtunum, hefðu þær verið skattskyldar, en slíkt er nú ekki orðið
ótítt.

Samsvarandi reglur hafa verið teknar upp í skemmtanaskattslög Dana.
Í sambandi við fyrrnefndu breytinguna skal þess getið, að réttara þykir að úr-

skurðarvaldið um undanþágurnar sé hjá ráðherra, í stað þess að dómstólar skera
nú úr deilum um þær.

Um 7. gr.
Kvikmyndahúsin eru rekin sem föst og sjálfstæð atvinnufyrirtæki og hafa

sýningar þeirra að því leyti sérstöðu gagnvart öðrum skemmtunum. Rekstur þeirra
er auk þess svo stórfelldur, miðað við annað skemmtanahald, að meginhluti skemmt-
anaskaUsins hlýtur jafnan að koma frá þeim. Nokkur kvikmyndahús hafa notið
skattfrelsis að undanförnu samkv. b.-lið 3. gr. núgildandi laga. Væri skattfrelsi þetta
látið haldast, má búast við að gengið yrði enn frekar á það lagið, að starfrækja
skattfrjáls kvikmyndahús til hagsbóta fyrir einstök héruð eða stofnanir. Er aug-
ljóst að skattstofninum væri af því mikil hætta Min. Þykir því ekki rétt að láta
undanþágur 5. og 6. gr. ná til kvikmyndahúsanna.

Samkvæmt a.-lið 5. gr. eru: innanfélagsskemmtanir aðrar en dans skattfrjálsar.
Óeðlilegt þykir að ákvæði þetta nái til félaga, er stofnuð kynnu að verða til þess að
hafa um hönd kvikmyndasýningar fyrir félaga sína. A orðið .Jcvíkmyndafélðg"

7. gr. við slík félög.

Um 8.-10. gr.
Greinar þessar þurfa ekki skýringa við.

Um ll. gr.
Ákvæði þessarar greinar samsvara 2. mgr. a.-lið 2. fl. 2. gr. núgildandi laga

með þeirri breytingu, að ábyrgð húseiganda, er nú nær aðeins til dansskemmtana.
er í frumvarpinu látin ná til allra skemmtana.

Um 12.-14. gr.
Greinar þessar þurfa ekki skýringa við.

Um 15. gr.
Grein þessi er samhljóða 1. gr. laga nr. 85 frá 1947.

Um 16. gr.
Grein þessi þarf ekki skýringa við.

Um ákvæði til bráðabirgða.
Ákvæði þessi eru efnislega samhljóða lögum nr. 115 frá 1951.10% álag það, sem

innheimt er samkvæmt heimild í 2. gr. nefndra laga, rennur allt í ríkissjóð, sbr.
b-lið 1. töluliðs, og eru prósentutölur 1. gr. laganna reiknaðar um samkvæmt því.

Erfitt er að gera sér nákvæma grein fyrir því, hvaða áhrif breytingar þær, sem
í frumvarpinu felast, kunna að hafa á heildarupphæð skemmtanaskattsins. ÞÓ mun
mega fullyrða, að skemmtanaskattur samkv. frumvarpinu gefi eigi minni tekjur en
innheimtast samkvæmt núgildandi lögum, að meðtöldum öllum viðaukum við þau.

